ქვეყნის იზოალაციში მოხვედრამ, მუდმივმა ომებმა, შინაურმა აშლილობამ, მუდმივმა დაძაბულობამ თავისი დაღი დაასვა საქართველოს მოსახლეობას. შემცირდა არამარტო მათი რიცხოვნობა, არამედ შეიცვალა მათი დამოკიდებუება ღირებულებებისადმი. ისლამურ კულტურულ სივრცეში მოხვედრით ბევრი რამ შეიცვალა ქართულ საზოგადოებაში. უცხო გავლენამ თავი იჩინა არამარტო ლიტერატურაში, ლექსთაწყობაში, ხუროთმოძღვრებასა და ჩაცმულობაში, არამედ მთლიანად გავლენის ქვეშ მოაქცია ქართული საზოგადოება. საფრთხის ქვეშ დადგა ქართული ენაც.  17 წელი მოანდომა სულხან-საბამ ენციკლოპედიური ნაშრომის „სიტყვის კონის“ შექმნას, რომელიც კარგად ასახავს მისი თანამედროვე ქართული საზოგადოების მდგომარეობას. ცვლილებები შეეხო ყველა სოციალურ ფენას - გლეხთას, თავად-აზნაურთას, საეკლესიოს. შეიცვალა დამოკიდებულება ისეთი ფუნდამენტური ღირებულებისადმი, როგორიცაა ოჯახი, ასევე ცვლილება დაეტყო რელიიგიისადმი დამოკიდებულებას. შეიძლება ითქვას, რომ ძირეულად შეცვლილი საზოგადოება, დიდი მორალურ-ზნეობრივი პრინციპებით არ  გამოირჩეოდა. წარმოდგენილ დოკუმენტში - „კანონი 1748 წლის საეკლესიო კრებისა“, რომელიც 1748 წლის საეკლესიო კრების დადგენილებას წარმოადგენს საინტერესო სურათია დახატული. 
